Жанұя,өмірдің ғажайып белгісі !
Іс-шараның мақсаты:1.Отбасы –қоғамның ең басты ұясы екендігін ұғындыру
                                         2.Ұлттық салт- дәстүрлерімізді оқушылар санасына 
құю.
                                          3. Жанұяда бірлікке,ұйымшылдыққа тәрбиелеу
Көрнекі құралдар:Нақыл сөздер, үнтаспа,қимақағаздар,сандық,түрлі- түсті  шарлар.
Сабақ барысы:Ұйымдастыру кезеңі:
а) Әділқазы мүшелерімен таныстыру.
ә)Сайыстың шарты:1.Аналар  сайысына қатысушылардың ұлттық үлгідегі киім киюі.
б)Ұлттық салт- дәстүрді аналардың оқушыларға жете түсіндіруі.
Кіріспе сөз.
Құрметті ұстаздар,ата- аналар,оқушылар,қадірменді қонақтар! «Жанұя,өмірдіңғажайып белгісі !»атты сайысымызды бастауға рұқсат етіңіздер!Сайысты жүргізу үшін аналар екі топқа бөлінеді.
Асылайын мойныңа,
Еркелейін қойныңда
Шөлпілдетіп сүйейін
Аналарымның тойында,- дей келе аналарымызды ортаға шақырайық.(Күй ойнап тұрады, балалары аналарын ортаға жетектеп әкеліп,орындарына отырғызады)Байқауымызды бастамас бұрын,біздің байқауымызға төрелік етуші әділ қазылар алқасын таныстырып өтейік.
1.Мектеп директоры  – А.К.Махметов 
2.Аналар алқасынан - С.Исина 
3.Тәрбие меңгерушісі –С.Е.Наушина 
4.Бастауыш сынып мұғалімі  -З.Ш.Тұңғатарова  
5. Оқу ісінің меңгерушісі  Л.Ж. Аленова
 Ал,кәнеки ағайын,
Асқақ әнге салайын .
Басы болсын бұл тойдың,
Шырқап әнге салайық,-деп тойымызды  «Ана» әнімен бастайық.Сайысымыз-
дың 1бөлімі – Өзін  өзі таныстыру(Осы кезеңд і өлеңмен, не қара сөзбен топтың аты ,ұраны,әнімен таныстыру)
Аналар келіп жетті танысуға,
Сыпырды томағасын осы дұға,
Қызып келген қырандай керілтеді
Әдеппен,ізетпен танысуға, -дей келе аналарымыз топтарымен таныстырып өтті
(Әділқазылар бағаларын белгілегенше Сәлімбек Аққу,Тастыбай Алина,
Есімсейіт Ділназ,Шәймұрат Гауһардың орындауында «Көңіл толқыны» биін
билеп берді.
Сайысымыздың  2- бөлімі «Ата мұраң -асыл қазынаң» Ұлттық киімдегі екі қызбала  гүлдерді таратады,артында жазылған  тапсырмадағы сұрақтарға 
әр топ ақылдасып жауап береді.
Әділқазылар бағалары дайын болғанша  « Айналайын» әні орындалады.
Сайысымыздың  3-бөлімі «Өнерлі өрге жүзер» (Мәнерлеп  өлеңоқу, ән, би)
Қазақ жұрты киелі, 
Өнерліні сүйеді
Сізді сонша аңсап ел,
Би билеп ,ән салып бер, -дей келе аналарымыз өнерлерін көрсетіп өтті.
Әділқазылар алқасы  бағасын бағалағанша көрініс «Есті қыз»орындаушылар:
Тастыбай Алина,Мүстажап Елдос,Шәймұрат Гауһар,Құрмаш Ұлжан,Құттыбай 
Ділназ.
Сайысымыздың 4-бөлімі «Ақыл- тозбайтын тон,білім- таусылмайтын кен»
Екі топқа бес -бестен сұрақтар қойылады, соған жауап алу.
Абзал тәлімгеріміз Ахмет Байтұрсынов «Ырым етсең,адал ет,амандықтан аман ет»-деп тегін айтпаған ғой.Күні бүгінге дейін тәрбиелік мәнін жоймаған халқымыздың кейбір тәрбиесін,тыйым мен ырым сөздерін алып қарасақ, көтерген мәселесі бала жанына ,зердесіне ізгілік,инабаттылық дәнін себу.
Сайысымыздың  5-бөлімі  «Ескірмейтін ескі сөз»  (Ырымдар мен тыйым сөздердің мағынасын түсіндіру)
Әділқазы алқасы бағаларды бағалағанша « Туған жер»әнін орындап берді.
Сайысымыздың  6- бөлімі  «Кім тапқыр» (Аналар  кезекпен ортадан сандық ішінен  сөздерді алып ,өз топтарына қимылмен көрсетеді , ал топтары оның қандай сөздің  жасырынып тұрғанын табу керек)
Әділқазылар алқасының  бағалары.
Сайысымыздың 7- бөлімі ұлттық салт- дәстүрге байланысты көрініс көрсету.
Әжелерің асыл менен ақылды,
Ажыратар алыс пенен жақынды.
Үйретеді салт- дәстүрді аналар, -дей келе салт- дәстүрге байланысты аналар өздерінің ойға түйгенін көрсетіп өтті.
(Тұсау кесу,  бесікке салу, шілдехана,сүндет той,ат қою)
Жақсы сөз- жарым ырыс,- дейді ғой »Көп білгеннен емес,көп көргеннен сұра»
Демекші, өнеге үлгілерін аналарымыз мына отырған жас келіндерге, оқушыларға қандай өсиет айтар екен, соны тыңдасақ.Аналар ойға түйгендерін айтып өтті.
«Жүзден жүйрік ,мыңнан тұлпар шығады»  демекші  бүгінгі тойымыз да аяқталды.
Мектеп директоры Ануарбек Кенжеболатұлы аналарымызды құттықтай отырып,әр топтың  қатысуына қарап ат қойып,сыйлық тапсырып өтті.Ата -аналар арасынан  Шерьязданова Үміт апа құттықтап өтті.
                            Өткізген сынып жетекшісі: Сеитова Баршин Жылкайдаровна




